
kapot van ut kieke
Zet doe dich dao dan zet ik mich heej

Kiek want heej kump van alles veurbeej
Ik pak mich eine wien dan pak ik mich eine blonde

Heej gaon we sneuvelen heej valle gewonde

Fijn in de zon heej op dit terras
Nog efkes en dan plek ik aan de stool vast

Ik heb dorst van ut kieke, ja doot dur nog mar iene
Ut is eine zwaore, dae zak mich in de tiene

Loere, uige, observere
Ongegeneerd uns effe inspectere 

Kapot van ut kieke, kiek mich kapot
Alles vergelieke, smaal bein of ein dikke vot

Luuj vergelieke, erme en rieke 
Op wae vings doe dem lieke, bin kapot van ut kieke

Kiek wat un stel, vast net pas beej ien
Wat zou toch met um zien, heej trekt mit un bien 

Op 10 op 10 van dich,  die met dat pittig haor
Ocherm dae mins van eur haet ut vast heel zwaor

Kiek noe rechts maar doog ut neet meteen
Ooh jao.. fiet fiew.. dao kinse neet om heen

Hie moagse toch neet fietse, dae liekt op ziene hond
Shit dao vilt dat maedje eur ieske op de grond

Loere, uige, observere
Ongegeneerd uns effe inspectere

Kapot van ut kieke, wat ein genot
Alles vergelieke, smaal bein of ein dikke vot

Luuj vergelieke, erme en rieke 
Op wae vings doe dem lieke, bin kapot van ut kieke

Maar weej zien neet de enige twee
die kieke nao ut wel en ut wee 

Heej lupt toch van alles veurbeej veurbeej

En toch as ik echt uns good kiek
zien weej toch alle geliek 

Noe zeen ik dat ik op dich liek
De waereld is klein, weej lieke op ein

 
Kapot van ut kieke, kiek mich kapot

Alles vergelieke, smaal bein of ein dikke vot
Luuj vergelieke, erme en rieke 

Op wae vings doe dem lieke, bin kapot van ut kieke


